
Skilmálar þessi gilda um innheimtuþjónustu hjá Landsbankanum hf., kt. 471008-0280 (hér eftir „Landsbankinn“ eða „bankinn“) og skal kröfuhafi hlíta skilmálunum í hvívetna. 
Kröfur sem eru stofnaðar í innheimtukerfi Landsbankans er hægt að greiða í öllum bönkum og sparisjóðum. Kröfuhafi skuldbindur sig til að sjá til þess að kröfuupplýsingar séu ávallt réttar í gögnum bankans og til að fella niður þær kröfur sem greiddar eru á annan hátt en í gegnum banka eða sparisjóði. 
Kröfuhafi skal óska eftir ákveðnum grunnstillingum sem skulu gilda fyrir allar þjónustur kröfuhafa í innheimtukerfi Landsbankans nema um annað sé sérstaklega samið. 
Kröfur greiðast inn á  ráðstöfunarreikning sem kröfuhafi tilgreinir fyrir hverja innheimtuþjónustu fyrir sig. 
Kröfuhafi skal tilgreina niðurfellingardag krafna í samræmi við æskilegan líftíma þeirra.
Beiðni um breytingu á þjónustu í innheimtukerfi Landsbankans skal berast bankanum með sannanlegum hætti frá þeim aðila sem gegnir starfi innheimtustjóra eða innheimtufulltrúa kröfuhafa eða þeim sem kröfuhafi hefur veitt umboð til að annast innheimtu fyrir sína hönd. Varði beiðni breytingu á ráðstöfunarreikningi lögaðila og eigandi ráðstöfunarreikningsins er annar en kröfuhafi skal slík beiðni berast frá þeim sem hefur heimildir til að skuldbinda kröfuhafa samkvæmt reglum hans eða samkvæmt hlutafélagaskrá (af stjórn, framkvæmdastjóra eða prókúruhafa). 
Gjöld fyrir innheimtuþjónustuna eru samkvæmt verðskrá Landsbankans eins og hún er hverju sinni, nema sérstaklega sé samið um annað, og skal bankanum heimilt að skuldfæra mánaðarlega af þeim reikningi sem kröfuhafi hefur skráð á hverja innheimtuþjónustu. Verðskrá Landsbankans er aðgengileg á vef bankans, www.landsbankinn.is/. 
Landsbankinn áskilur sér rétt til þess að loka fyrir innheimtuþjónustu kröfuhafa, að fullu eða að hluta, og fella niður ógreiddar innheimtukröfur úr innheimtukerfi bankans, að eigin frumkvæði og með einhliða tilkynningu til kröfuhafa, ef ekki er næg innstæða til skuldfærslu þjónustugjalda eða ef kröfuhafi verður uppvís að því að brjóta lög, reglur bankans, skilmála bankans eða aðrar reglur sem gilda um viðskipti hans við bankann, eða ef kröfuhafi verður uppvís af því að misnota þjónustuna með einhverjum hætti, t.d. með útgáfu tilhæfulausra krafna.  
Landsbankinn ber aðeins ábyrgð á því beina tjóni sem starfsmenn hans kunna að valda, annað hvort af stórkostlegu gáleysi eða ásetningi, en aldrei til afleidds tjóns sem kann að verða af þeim sökum. Bótaábyrgð nær hvorki til tjóns vegna glataðra viðskiptatækifæra né tjóns vegna óviðráðanlegra ytri atvika (force majeure).
Um innheimtuþjónustu Landsbankans gilda auk skilmála þessara Almennir viðskiptaskilmálar Landsbankans eins og þeir eru birtir á vef Landsbankans, nú www.landsbankinn.is/, innheimtulög og reglugerð um hámarksfjárhæð innheimtukostnaðar o.fl., ásamt síðari breytingum. Breytingar sem kunna að verða gerðar og taka gildi á skilmálum þessum og öðrum reglum taka jafnframt gildi að því er varðar gildandi innheimtuþjónustur kröfuhafa. Með undirritun sinni á skilmála þessa eða með því að stofna til innheimtuþjónustu Landsbankans í netbanka fyrirtækja eða í appinu staðfestir kröfuhafi að hafa kynnt sér alla þá skilmála sem gilda um innheimtuþjónustu Landsbankans og mun í einu og öllu fara eftir ákvæðum þeirra. Kröfuhafi ber ábyrgð á þeirri vinnslu persónuupplýsinga sem fer fram hjá honum í tengslum við innheimtuþjónustu Landsbankans og skal kröfuhafi gæta þess að vinnslan sé í samræmi við gildandi lög um persónuvernd og vinnslu persónuupplýsinga, þ.m.t. að fyrir liggi heimild til vinnslunnar, þ.e. stofnunar kröfu á hendur skuldara, að fullnægjandi fræðsla hafi verið veitt skuldara og fyllsta öryggis gætt við alla vinnslu persónuupplýsinga. Um vinnslu persónuupplýsinga hjá Landsbankanum fer samkvæmt persónuverndarstefnu bankans.
Skilmálar þessir taka gildi við undirritun og eru ótímabundnir. Skilmálarnir gilda þó að kröfuhafi bæti við þjónustu í innheimtukerfi Landsbankans eða þjónustu sé breytt. Landsbankinn getur hvenær sem er gert breytingar á skilmálum þessum einhliða og án fyrirvara. Breytingar á skilmálunum eru tilkynntar kröfuhafa á varanlegum miðli með skilaboðum í netbanka og/eða með almennri tilkynningu á vefsvæði bankans.
Um skilmála þessa gilda íslensk lög. Rísi mál út af skilmálum þessum má reka það fyrir Héraðsdómi Reykjavíkur.

	
	
	

	
	
	Staður og dagsetning

	
	
	F.h.      

	
	
	

	
	
	




TRÚNAÐARMÁL		Frumrit sent til Lánaumsjónar
Ebl. 0346-02		Síða 1 af 2

		Síða 2 af 2
image1.jpg




